ԱՄՓՈՓԱԹԵՐԹ 
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ 
	1․ Ֆինանսների նախարարություն
	30 հունվարի 2025թ.

	
	Գրություն N 01/9-2/1749-2025

	Ձեր 16.01.2025թ. N 1/17.1/402-2025 գրությամբ ներկայացված՝ ««Հայաստանի Հանրապետության 2025 թվականի պետական բյուջեի մասին» օրենքում վերաբաշխում և փոփոխություններ, Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ և լրացումներ կատարելու ու Հայաստանի Հանրապետության շրջակա միջավայրի նախարարության էկոպարեկային ծառայությանը գումար հատկացնելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
1. Նախագծով առաջարկվում է էկոպարեկային ծառայության ՀՀ Սյունիքի մարզային վարչության գործառույթների պատշաճ իրականացումն ապահովելու նպատակով ՀՀ կառավարության 2025թ. պահուստային ֆոնդից 331,8 մլն դրամ հատկացնել Էկոպարեկային ծառայությանը՝ պայմանագրային պարտավորությունները կատարելու և թվով 22 ամենագնաց մեքենաներ ձեռքբերելու համար։
Նախագծի հիմնավորմամբ, նշված մեքենաների ձեռք բերման նպատակով 11.11.2024թ. կնքվել է ՇՄՆԷՊԾ-ԷԱՃԱՊՁԲ-24/11 ծածկագրով պայմանագիրը, որի շրջանակներում ՀՀ կառավարության 03.10.2024թ. N1569-Ն որոշմամբ հատկացվել է 331.8 մլն դրամ, իսկ 19.12.2024թ. կնքվել է N 1 Համաձայնագիրը, որի համաձայն՝ մեքենաների մատակարարման ժամկետը երկարաձգվել է 30 օրացուցային օրով՝ մինչև 2025թ. հունվարի 24-ը: Սակայն համաձայնագրի կնքման և 2024թ. բյուջետային տարվա ավարտի արդյունքում նշված գումարը հետ է վերադարձվել պետական բյուջե:
Այս կապակցությամբ նշենք, որ ՀՀ 2025թ. պետական բյուջեի մասին օրենքի 9-րդ հոդվածի 22-րդ կետի համաձայն ՀՀ կառավարությանը վերապահվել է իրավասություն՝ ՀՀ 2025թ. պետական բյուջեի փաստացի ձևավորված տարեսկզբի ազատ մնացորդի հաշվին ֆինանսավորել կապիտալ ծախսերի գծով 2024թ. ստանձնված, սակայն 2024թ. դեկտեմբերի 31-ի դրությամբ փաստացի չիրականացված պայմանագրային պարտավորությունները: ՀՀ կառավարության 27.12.2024թ. «Հայաստանի Հանրապետության 2025 թվականի պետական բյուջեի կատարումն ապահովող միջոցառումների մասին» N 2060-Ն որոշման (Որոշում) 26-րդ կետի 2-րդ ենթակետով հանձնարարվել է ԲԳԿ-ներին ՀՀ ՖՆ կողմից տրամադրված ձևաչափի համաձայն մինչև 2025 թվականի հունվարի 31-ը ՖՆ ներկայացնել 2024թ. ստանձնված, սակայն 2024թ. դեկտեմբերի 31-ի դրությամբ փաստացի չիրականացված պայմանագրային պարտավորությունների կատարման վերաբերյալ տեղեկատվություն (պետական մարմիններին ուղղված ՀՀ ֆինանսների նախարարության 23.01.2025թ. N01/8-5/780-2025 գրություն): Մինչդեռ նշվածին ի պատասխան, շրջակա միջավայրի նախարարության կողմից ներկայացված 27.01.2025թ. N 1/06.2.3/866-2025 գրությամբ բացակայում է նշված մեքենաների ձեռք բերման նպատակով կնքված պայմանագրի պարտավորությունների կատարման մասին տեղեկատվությունը:
Հետևաբար հաշվի առնելով, որ ՀՀ կառավարության պահուստային ֆոնդը նախատեսված է տարվա ընթացքում չկանխատեսված ելքերի ֆինանսավորման նպատակով, առաջարկում ենք Նախագծով բարձրացված հարցը քննարկել Որոշման 26 կետի 2-րդ ենթակետից բխող տեղեկատվության առկայության պայմաններում:
Բացի այդ, ՀՀ կառավարության 04.05.2017թ. N 526-Ն որոշմամբ հաստատված կարգի 33-րդ կետի 18-րդ ենթակետի համաձայն՝ ՀՀ պետական բյուջեի միջոցների հաշվին պարտավորություններ առաջացնող գնումների դեպքում պայմանագրով նախատեսված կողմերի իրավունքների և պարտականությունների կատարման պայման է այդ գործարքի՝ լիազորված մարմնի կողմից հաշվառված լինելու հանգամանքը: ՀՀ ֆինանսների նախարարի 11.07.2017թ. N345-Ն հրամանի Հավելված 2-ով հաստատված Կարգի 2-րդ կետի համաձայն՝ պատվիրատուն յոթ աշխատանքային օրվա ընթացքում լիազորված մարմին է ներկայացնում գնման գործընթացի մասին հաշվետվություն, իսկ 5-րդ կետի համաձայն՝ գործարքը ՀՀ ՖՆ-ում հաշվառվում է երեք աշխատանքային օրվա ընթացքում:
Այսինքն՝ 2024թ. նոյեմբերի 25-ի դրությամբ գործարքը պետք է հաշվառված լիներ ՀՀ ՖՆ-ում, որից հետո նոր միայն կարող էր ակտիվացվել այդ պայմանագրով նախատեսված կողմերի իրավունքները և պարտականությունների կատարումը, հետևաբար նաև փոփոխությունների կատարման մասով իրավունքների և պարտականությունների իրացումը Սակայն վերոնշյալ գնման գործընթացի վերաբերյալ պատվիրատուի կողմից 23.01.2005թ դրությամբ լիազորված մարմին հաշվետվություն չի ներկայացվել
Արդյունքում կարելի է արձանագրել, որ կնքված պայմանագիրը պետական գյուղեր տեսակետից չի կարող առաջացնել պարտավորություններ:
Եթե ընդունելի համարվի գործարքի ակտիվացումը, ապա անհրաժեշտ կլինի Նախագծում նախատեսել դրույթ` գործարքը ՀՀ ՖՆ-ում հաշվառելու նոր ժամկետ սահմանելու վերաբերյալ։
Միաժամանակ, հայտնում ենք, որ անհրաժեշտ է խմբագրել Նախագծի N5 հավելվածում ներկայացված գնումների պլանը և ֆինանսական միջոցները նախատեսել չափաբաժինների (առանձին տողերով)՝ նշելով յուրաքանչյուր գնման առարկայի ն կոդը՝ հերթական համարակալմամբ, քանակը, միավորի գինը և գումարը, հաշվի առնելո որ էլեկտրոնային գնումների համակարգում առկա տեղեկատվության համանայն վարել ծածկագրով գնման գործընթացը հայտարարվել և պայմանագիրը կնքվել է 5 չափաբաժինների մասով:
2. ՀՀ տարածքային կառավարման և ենթակառուցվածքների նախարարության կողմից շրջանառվել է նախագիծ (Նախագիծ N2, որը քննարկվել է 20.01.2005 ֆինանսատնտեսական նախարարական կոմիտեի նիստում), որով առաջարկվում է պետական գույքի արդյունավետ կառավարման նպատակով պետական մարմի հաշվեկշռում հաշվառված 446 միավոր տրանսպորտային միջոցները հետո վերցնել և ամրացնել Կոմիտեին՝ հետագայում օտարելու նպատակով։ Հաշվի առնելով նշվածը՝ առաջարկում ենք Նախագծով բարձրացված հարցը դիտարկել նաև Նախագիծ N2-ով առաջարկվող կրճատման ենթակա համապատասխան ավտոմեքենաներով ապահովման հնարավորության համատեքստում։
3. Նախագծի վերաբերյալ առաջարկում ենք կատարել հետևյալ խմբագրական բնույթի փոփոխությունները.
- Նախագծի վերնագրում «շրջակա միջավայրի նախարարության էկոպարեկային ծառայությանը» բառերը փոխարինել «շրջակա միջավայրի նախարարությանը» բառերով,
- Նախագծի N 5 հավելվածում ներառված՝ «Պահուստային միջոցներ» հոդվածը փոխարինել «Շենքերի և շինությունների կապիտալ վերանորոգում» հոդվածով և համապատասխանաբար ճշտել N 3 և N 4 հավելվածները,
- Նախագծի NN2, 6 և 7 հավելվածներում 1173 ծրագրի 31001 միջոցառման նկարագրությունը (Համակարգչային սարքավորումների և գրասենյակային գույքի ձեռքբերում) խմբագրել հետևյալ կերպ. «Էկոպարեկային ծառայության տեխնիկական հագեցվածության բարելավում»:
	1․ Ընդունվել է։
Շրջակա միջավայրի նախարարի 2025 թվականի հունվարի 30-ի N 1/06․2․3/991-2025 գրությամբ ներկայացվել է նշված մեքենաների ձեռք բերման նպատակով կնքված պայմանագրի պարտավորությունների կատարման մասին տեղեկատվությունը:
ՀՀ կառավարության 2017 թվականի մայիսի 4-ի N 526-Ն որոշմամբ հաստատված N 1 հավելվածի 106-րդ կետի համաձայն՝ Հաշվետվությունը լիազորված մարմնին չներկայացնելը հանգեցնում է տվյալ գնման պայմանագրի ֆինանսավորման կասեցմանը` մինչև հաշվետվությունը ներկայացնելը կամ Հայաստանի Հանրապետության կառավարության կողմից համապատասխան որոշման ընդունումը: Վերոգրյալի համատեքստում Նախագծում կատարվել է լրացում՝ նախատեսելով դրույթ թույլատրելու էկոպարեկային ծառայությանը ներկայացնել 2024 թվականի նոյեմբերի 11-ին ՇՄՆԷՊԾ-ԷԱՃԱՊՁԲ-24/11 ծածկագրով կնքված պայմանագրի վերաբերյալ հաշվետվությունը Պետության համար պարտավորություններ առաջացնող գնումների գործարքների հաշվառման նպատակով ներկայացնելու համար։
Նախագծի N 8 հավելվածում ներկայացված գնումների պլանում կատարվել են համապատասխան փոփոխությունները։
2․ Չի ընդունվել։
Ֆինանսատնտեսական նախարարական կոմիտեի 2024 թվականի փետրվարի 12-ի նիստի (արձանագրություն N ԿԱ/49-2024) օրակարգում ներառված է եղել «Որպես նվիրատվություն գույք ընդունելու և Շրջակա միջավայրի նախարարության Էկոպարեկային ծառայությանը գույք ամրացնելու մասին» ՀՀ կառավարության որոշման նախագիծ, որով նախատեսվել է «Հայանտառ» ՊՈԱԿ-ի և բնության հատուկ պահպանվող տարածքների կառավարումն իրականացնող 6 ՊՈԱԿ-ների ավտոմեքենաները ամրացնել էկոպարեկային ծառայությանը։ Սակայն նախագիծը միաձայն ստացել է բասացական դիրքորոշում՝ հաշվի առնելով Փոխվարչապետ Մհեր Գրիգորյանի դիտարկումն առ այն, որ նշված մեքենաները հին արտադրության են, ուստի նպատակահարմար չէ վերջիններիս ամրացումը։ 
Վերոգրյալի համատեքստում  պետք է արձանագրել, որ նպատակահարմար չէ էկոպարեկային ծառայությանը ամրացնել հին արտադրության մեքենաներ։
3․ Ընդունվել է։
Կատարվել են համապատասխան փոփոխություններ։

	2. Ֆինանսների նախարարություն
	04 փետրվարի 2025թ.

	
	Գրություն N 01/9-2/2235-2025

	Ձեր 31.01.2025թ. N 1/17.2/1091-2025 գրությամբ ներկայացված՝ ««Հայաստանի Հանրապետության 2025 թվականի պետական բյուջեի մասին» օրենքում վերաբաշխում և փոփոխություններ, Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ և լրացումներ կատարելու ու Հայաստանի Հանրապետության շրջակա միջավայրի նախարարության էկոպարեկային ծառայությանը գումար հատկացնելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
Նախագծով առաջարկվում է էկոպարեկային ծառայության ՀՀ Սյունիքի մարզային վարչության գործառույթների պատշաճ իրականացումն ապահովելու նպատակով ՀՀ կառավարության 2025թ. պահուստային ֆոնդից 331.8 մլն դրամ հատկացնել Էկոպարեկային ծառայությանը՝ պայմանագրային պարտավորությունները կատարելու և 22 ամենագնաց մեքենաներ ձեռքբերելու համար։ 
Նախագծի վերաբերյալ մեր դիրքորոշումը Ձեզ էր ներկայացվել 
30.01.2025թ. N 01/9-2/1749-2025 գրությամբ, որով բարձրացված հարցադրումները հիմնականում հաշվի են առնվել: Այնուամենայնիվ առկա են որոշ դիտարկումներ: Մասնավորապես.
1. ՀՀ 2025թ. պետական բյուջեի մասին օրենքի 9-րդ հոդվածի 22-րդ կետի համաձայն ՀՀ կառավարությանը վերապահվել է իրավասություն՝ ՀՀ 2025թ. պետական բյուջեի փաստացի ձևավորված տարեսկզբի ազատ մնացորդի հաշվին ֆինանսավորել կապիտալ ծախսերի գծով 2024թ. ստանձնված, սակայն 2024թ. դեկտեմբերի 31-ի դրությամբ փաստացի չիրականացված պայմանագրային պարտավորությունները: ՀՀ կառավարության 27.12.2024թ. «Հայաստանի Հանրապետության 2025 թվականի պետական բյուջեի կատարումն ապահովող միջոցառումների մասին» N 2060-Ն որոշման (Որոշում) 26-րդ կետի 2-րդ ենթակետով հանձնարարվել է ԲԳԿ-ներին ՀՀ ՖՆ կողմից տրամադրված ձևաչափի համաձայն մինչև 2025 թվականի հունվարի 31-ը ՖՆ ներկայացնել 2024թ. ստանձնված, սակայն 2024թ. դեկտեմբերի 31-ի դրությամբ փաստացի չիրականացված պայմանագրային պարտավորությունների կատարման վերաբերյալ տեղեկատվություն (պետական մարմիններին ուղղված ՀՀ ֆինանսների նախարարության 23.01.2025թ. N01/8-5/780-2025 գրություն), որի հիման վրա մինչև 2025 թվականի փետրվարի 7-ը ՀՀ վարչապետի քննարկմանը կներկայացվի առաջարկությունների փաթեթ (Որոշման 26-րդ կետի 3-րդ ենթակետ):
Հաշվի առնելով, որ Ձեր 30.01.2025թ. N1/06.2.3/991-2025 գրությամբ 22 ամենագնաց մեքենաներ ձեռքբերումը դիտարկվել է որպես 2024թ. ստանձնված, սակայն 2024թ. դեկտեմբերի 31-ի դրությամբ փաստացի չիրականացված պայմանագրային պարտավորություններ, հետևաբար Նախագծով բարձրացված հարցը ենթակա է դիտարկման հիշյալ գործընթացի շրջանակներում։
2. Ինչ վերաբերվում է Նախագծի վերաբերյալ խմբագրական բնույթի առաջարկություններին, ապա նկատի ունենալով, որ Նախագծի 1-ին կետում նշված ՇՄՆԷՊԾ-ԷԱՃԱՊՁԲ-24/11 պայմանագիրը չի ներկայացվել հաշվառման ՀՀ ֆինանսների նախարարություն, սակայն վերջինիս շրջանակներում 19/12/24թ. կնքվել է թիվ 1 Համաձայնագիրը (որի համաձայն՝ մեքենաների մատակարարման ժամկետը երկարաձգվել է 30 օրացուցային օրով՝ մինչև 2025թ. հունվարի 24-ը), ուստի առաջարկում ենք նախագծի 1-ին կետը խմբագրել հետևյալ բովանդակությամբ.
«Թույլատրել Հայաստանի Հանրապետության շրջակա միջավայրի նախարարության էկոպարեկային ծառայությանը Հայաստանի Հանրապետության  ֆինանսների նախարարություն ներկայացնել 2024 թվականի նոյեմբերի 11-ին ՇՄՆԷՊԾ-ԷԱՃԱՊՁԲ-24/11 ծածկագրով կնքված պայմանագրի վերաբերյալ հաշվետվությունը՝ չկիրառելով ՀՀ կառավարության 04/05/17թ. թիվ 526-Ն ՀՀ կառավարության որոշմամբ հաստատված կարգի 33-րդ կետի 18-րդ ենթակետի և 105-րդ կետի պահանջները»։
Միաժամանակ հայտնում ենք, որ նախագծի նախաբանում որպես լիազորող նորմ անհրաժեշտ է հղում կատարել ՀՀ կառավարության 04/05/2017թ. N 526-Ն որոշմամբ հաստատված կարգի 3-րդ կետին, այլ ոչ թե 106-րդ կետին:
	Ընդունվել է։
ՇՄՆԷՊԾ-ԷԱՃԱՊՁԲ-24/11 ծածկագրով պայմանագիրը կնքվել է 2024 թվականի նոյեմբերի 11-ին և դրա շրջանակներում 2024 թվականի դեկտեմբերի 19-ին կնքվել է թիվ 1 Համաձայնագիրը, որի համաձայն՝ մեքենաների մատակարարման ժամկետը երկարաձգվել է 30 օրացուցային օրով՝ մինչև 2025թ. հունվարի 24-ը։ Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման 26-րդ կետով սահմանված Հայաստանի Հանրապետության 2025 թվականի պետական բյուջեի փաստացի ձևավորված տարեսկզբի ազատ մնացորդի հաշվին ֆինանսավորման ենթակա՝ կապիտալ ծախսերի գծով 2024 թվականին ստանձնված, սակայն 2024 թվականի դեկտեմբերի 31-ի դրությամբ փաստացի չիրականացված պայմանագրային պարտավորությունների ընտրության և ֆինանսավորման գործընթացը ձգվում է մինչև 2025 թվականի փետրվարի 20-ը (ֆինանսների նախարարը մինչև 2025 թվականի փետրվարի 20-ը Հայաստանի Հանրապետության կառավարության քննարկմանն է ներկայացնում Հայաստանի Հանրապետության 2025 թվականի պետական բյուջեի՝ փաստացի ձևավորված տարեսկզբի ազատ մնացորդի հաշվին ֆինանսավորման ենթակա կապիտալ ծախսերի գծով 2024 թվականին ստանձնված, սակայն 2024 թվականի դեկտեմբերի 31-ի դրությամբ փաստացի չիրականացված պայմանագրային պարտավորությունների վերաբերյալ որոշման նախագիծ): 
Այս առումով ստեղծվելու է մի իրավիճակ, որ էկոպարեկային ծառայությունը չի կարողանալու ընդունել պայմանագրի շրջանակներում մատակարարվող գույքը, քանի որ դրա ընդունումից հետո պայմանագրով սահմանված ժամկետներում չի կարողանալու վճարել ֆինանսական միջոցների բացակայության պատճառով:
Նախագծով նախատեսվել է էկոպարեկային ծառայությանը 2025 թվականի պետական բյուջեով հատկացված աշխատավարձի ֆոնդի տնտեսումների հաշվին կատարել վերաբաշխում 331 800 000 ՀՀ դրամի չափով՝ գումարն ուղղելով թվով 22 ավտոմեքենաների ձեռքբերմանը։

2. Ընդունվել է։
Առաջարկությունների վերաբերյալ տեղեկատվությունը ներառվել է նախագծի հիմնավորման մեջ։



